
Shri Lalitambika Divyashtottarashatanama Stotram

ಶ್ರೀಲಲಿತಾಂಬಿಕಾ ದಿವ್ಯಾಷ್ಟೋತ್ತರಶತನಾಮಸ್ತೋತ್ರಂ

ಶಿವಕಾಮಸುಂದರ್ಯಂಬಾಷ್ಟೋತ್ತರಶತನಾಮಸ್ತೋತ್ರಂ ಚ
ಪೂರ್ವ ಪೀಠಿಕಾ .

ಶ್ರೀಷಣ್ಮುಖ ಉವಾಚ .

ವಂದೇ ವಿಘ್ನೇಶ್ವರಂ ಶಕ್ತಿಂ ವಂದೇ ವಾಣೀಂ ವಿಧಿಂ ಹರಿಂ .

ವಂದೇ ಲಕ್ಷ್ಮೀಂ ಹರಂ ಗೌರೀಂ ವಂದೇ ಮಾಯಾ ಮಹೇಶ್ವರಂ .. 1..

ವಂದೇ ಮನೋನ್ಮಯೀಂ ದೇವೀಂ ವಂದೇ ದೇವಂ ಸದಾಶಿವಂ .

ವಂದೇ ಪರಶಿವಂ ವಂದೇ ಶ್ರೀಮತ್ತ್ರಿಪುರಸುಂದರೀಂ .. 2..

ಪಂಚಬ್ರಹ್ಮಾಸನಾಸೀನಾಂ ಸರ್ವಾಭೀಷ್ಟಾರ್ಥಸಿದ್ಧಯೇ .

ಸರ್ವಜ್ಞ !ಸರ್ವಜನಕ !ಸರ್ವೇಶ್ವರ ! ಶಿವ !ಪ್ರಭೋ ! .. 3..

ನಾಮ್ನಾಮಷ್ಟೋತ್ತರಶತಂ ಶ್ರೀದೇವ್ಯಾಃ ಸತ್ಯಮುತ್ತಮಂ .

ಶ್ರೋತುಮಿಚ್ಛಾಮ್ಯಽಹಂ ತಾತ!ನಾಮಸಾರಾತ್ಮಕಂ ಸ್ತವಂ .. 4..

ಶ್ರೀಶಿವ ಉವಾಚ .

ತದ್ವದಾಮಿ ತವ ಸ್ನೇಹಾಚ್ಛೃಣು ಷಣ್ಮುಖ ! ತತ್ತ್ವತಃ .
ಓಂ ಮಹಾಮನೋನ್ಮನೀ ಶಕ್ತಿಃ ಶಿವಶಕ್ತಿಃ ಶಿವಂಕರೀ . (ಶಿವಶಂಕರೀ)
ಇಚ್ಛಾಶಕ್ತಿಃ ಕ್ರಿಯಾಶಕ್ತಿಃ ಜ್ಞಾನಶಕ್ತಿಸ್ವರೂಪಿಣೀ .. 1..

ಶಾಂತ್ಯಾತೀತಾ ಕಲಾ ನಂದಾ ಶಿವಮಾಯಾ ಶಿವಪ್ರಿಯಾ .

ಸರ್ವಜ್ಞಾ ಸುಂದರೀ ಸೌಮ್ಯಾ ಸಚ್ಚಿದಾನಂದವಿಗ್ರಹಾ .. 2..

ಪರಾತ್ಪರಾಮಯೀ ಬಾಲಾ ತ್ರಿಪುರಾ ಕುಂಡಲೀ ಶಿವಾ .

ರುದ್ರಾಣೀ ವಿಜಯಾ ಸರ್ವಾ ಸರ್ವಾಣೀ ಭುವನೇಶ್ವರೀ .. 3..

ಕಲ್ಯಾಣೀ ಶೂಲಿನೀ ಕಾಂತಾ ಮಹಾತ್ರಿಪುರಸುಂದರೀ .

ಮಾಲಿನೀ ಮಾನಿನೀ ಶರ್ವಾ ಮಗ್ನೋಲ್ಲಾಸಾ ಚಮೋಹಿನೀ .. 4..

ಮಾಹೇಶ್ವರೀ ಚ ಮಾತಂಗೀ ಶಿವಕಾಮಾ ಶಿವಾತ್ಮಿಕಾ .

ಕಾಮಾಕ್ಷೀ ಕಮಲಾಕ್ಷೀ ಚ ಮೀನಾಕ್ಷೀ ಸರ್ವಸಾಕ್ಷಿಣೀ .. 5..

ಉಮಾದೇವೀ ಮಹಾಕಾಲೀ ಶ್ಯಾಮಾ ಸರ್ವಜನಪ್ರಿಯಾ .

ಚಿತ್ಪರಾ ಚಿದ್ಘನಾನಂದಾ ಚಿನ್ಮಯಾ ಚಿತ್ಸ್ವರೂಪಿಣೀ .. 6..

ಮಹಾಸರಸ್ವತೀ ದುರ್ಗಾ ಜ್ವಾಲಾ ದುರ್ಗಾಽತಿಮೋಹಿನೀ .

ನಕುಲೀ ಶುದ್ಧವಿದ್ಯಾ ಚ ಸಚ್ಚಿದಾನಂದವಿಗ್ರಹಾ .. 7..

ಸುಪ್ರಭಾ ಸ್ವಪ್ರಭಾ ಜ್ವಾಲಾ ಇಂದ್ರಾಕ್ಷೀ ವಿಶ್ವಮೋಹಿನೀ .

ಮಹೇಂದ್ರಜಾಲಮಧ್ಯಸ್ಥಾ ಮಾಯಾಮಯವಿನೋದಿನೀ .. 8..

ಶಿವೇಶ್ವರೀ ವೃಷಾರೂಢಾ ವಿದ್ಯಾಜಾಲವಿನೋದಿನೀ .

ಮಂತ್ರೇಶ್ವರೀ ಮಹಾಲಕ್ಷ್ಮೀರ್ಮಹಾಕಾಲೀ ಫಲಪ್ರದಾ .. 9..

ಚತುರ್ವೇದವಿಶೇಷಜ್ಞಾ ಸಾವಿತ್ರೀ ಸರ್ವದೇವತಾ .

ಮಹೇಂದ್ರಾಣೀ ಗಣಾಧ್ಯಕ್ಷಾ ಮಹಾಭೈರವಮೋಹಿನೀ .. 10..

ಮಹಾಮಯೀಮಹಾಘೋರಾ ಮಹಾದೇವೀ ಮದಾಪಹಾ .

ಮಹಿಷಾಸುರಸಂಹಂತ್ರೀ ಚಂಡಮುಂಡಕುಲಾಂತಕಾ .. 11..

ಚಕ್ರೇಶ್ವರೀ ಚತುರ್ವೇದಾ ಸರ್ವಾದಿಃ ಸುರನಾಯಿಕಾ .

ಷಡ್ಶಾಸ್ತ್ರನಿಪುಣಾ ನಿತ್ಯಾ ಷಡ್ದರ್ಶನವಿಚಕ್ಷಣಾ .. 12..

ಕಾಲರಾತ್ರಿಃ ಕಲಾತೀತಾ ಕವಿರಾಜಮನೋಹರಾ .

ಶಾರದಾ ತಿಲಕಾ ತಾರಾ ಧೀರಾ ಶೂರಜನಪ್ರಿಯಾ .. 13..

ಉಗ್ರತಾರಾ ಮಹಾಮಾರೀ ಕ್ಷಿಪ್ರಮಾರೀ ರಣಪ್ರಿಯಾ .

ಅನ್ನಪೂರ್ಣೇಶ್ವರೀ ಮಾತಾ ಸ್ವರ್ಣಕಾಂತಿತಟಿಪ್ರಭಾ .. 14..

ಸ್ವರವ್ಯಂಜನವರ್ಣಾಢ್ಯಾ ಗದ್ಯಪದ್ಯಾದಿಕಾರಣಾ .

ಪದವಾಕ್ಯಾರ್ಥನಿಲಯಾ ಬಿಂದುನಾದಾದಿಕಾರಣಾ .. 15..

ಮೋಕ್ಷೇಶೀ ಮಹಿಷೀ ನಿತ್ಯಾ ಭುಕ್ತಿಮುಕ್ತಿಫಲಪ್ರದಾ .

ವಿಜ್ಞಾನದಾಯಿನೀ ಪ್ರಾಜ್ಞಾ ಪ್ರಜ್ಞಾನಫಲದಾಯಿನೀ .. 16..

ಅಹಂಕಾರಾ ಕಲಾತೀತಾ ಪರಾಶಕ್ತಿಃ ಪರಾತ್ಪರಾ .

ನಾಮ್ನಾಮಷ್ಟೋತ್ತರಶತಂ ಶ್ರೀದೇವ್ಯಾಃ ಪರಮಾದ್ಭುತಂ .. 17..

ಫಲಶ್ರುತಿಃ .
ಸರ್ವಪಾಪಕ್ಷಯ ಕರಂ ಮಹಾಪಾತಕನಾಶನಂ .

ಸರ್ವವ್ಯಾಧಿಹರಂ ಸೌಖ್ಯಂ ಸರ್ವಜ್ವರವಿನಾಶನಂ .. 1..

ಗ್ರಹಪೀಡಾಪ್ರಶಮನಂ ಸರ್ವಶತ್ರುವಿನಾಶನಂ .

ಆಯುರಾರೋಗ್ಯಧನದಂ ಸರ್ವಮೋಕ್ಷಶುಭಪ್ರದಂ .. 2..

ದೇವತ್ವಮಮರೇಶತ್ವಂ ಬ್ರಹ್ಮತ್ವಂ ಸಕಲಪ್ರದಂ .

ಅಗ್ನಿಸ್ತಂಭಂ ಜಲಸ್ತಂಭಂ ಸೇನಾಸ್ತಂಭಾದಿದಾಯಕಂ .. 3..

ಶಾಕಿನೀಡಾಕಿನೀಪೀಡಾ ಹಾಕಿನ್ಯಾದಿನಿವಾರಣಂ .

ದೇಹರಕ್ಷಾಕರಂ ನಿತ್ಯಂ ಪರತಂತ್ರನಿವಾರಣಂ .. 4..

ಮಂತ್ರಂ ಯಂತ್ರಂ ಮಹಾತಂತ್ರಂ ಸರ್ವಸಿದ್ಧಿಪ್ರದಂ ನೃಣಾಂ .

ಸರ್ವಸಿದ್ಧಿಕರಂ ಪುಂಸಾಮದೃಶ್ಯತ್ವಾಕರಂ ವರಂ .. 5..

